
   Йăпăлтатнăшăн орден параççĕ

Турăш пек сăмса урлă пăхса,

Пуп чĕлхин аллилуй парачĕ

Çаврăнать таврипех юхса.



Урлă сиввĕн пăхса хак памашкăн

Ахăртнех, тăнлă пуç кирлĕ мар.

Ма вĕсем полицейски пуласшăн?

Кăшкăраççĕ: Ан чĕн, сĕт çăвар!



Улпутсем ухмах чух эсĕ кĕлмĕç,

Ĕçлекеншĕн хисеп те юлман,

Сăлĕхсем пурнăçа тĕс кĕртеймĕç,

Пыл хурчех пыл пухать-çке, тăван.



Улпутсем хуплани-им хăрушă,

Улпутсем мухтанни-им паха?

Çакă пурнăç тӳнтерлĕ те пушă,

Пуçлăхра ăслă çын та сахал...

